
 

Aktivitetshelg i Markane 3. - 5. juli 09. 
 

  

Jotunfjell Fjordane Elghundklubb arrangerte aktivitetshelg i Markane 3.-5. juli. 

Det er andre året medlemmar frå Stryn og Hornindal skipar til denne samlinga, som også i år var 

svært vellukka. Vergudane viste seg frå si beste side, noko som er viktig for at uteaktivitetane skal 

kunne gjennomførast på ein behageleg måte. 

 

Stor takk til komitèen: Idar Nygård, Andreas Solvik, Kjetil Leite, Nils Myrvang og Arne Skrede. 

Takk også til dommarar og instruktørar, og til alle som deltok og gjorde  arrangementet til ei svært 

triveleg samling. Håpar dette kan bli ein tradisjon framover. 

 

Klubben vil og takke grunneigarane i Markane, som stiller utmarkseigedomane sine til rådvelde 

som prøveterreng. Markane er eit framifrå godt eigna område til våre aktivitetar.  

 

Vi vil òg rette ei stor takk Idrettslaget i Markane for nesten gratis å leige ut dei fine lokalitetane 

med: 

Kurslokale, kjøkken, overnattingsrom, sanitæranlegg, grillstove, skytebane/uteområde og 

campingplass. 

Alt av beste standard.  

 

EIT KJEMPEFINT OG INNHALDSRIKT ARRANGEMENT. 



 

Fredagskvelden  starta med planlegging av aktivitetane og kurs i legging av blodspor. Etter det var 

det stafett med 4 lag. Konkurransen  bestod av 4 øvingar: pilkast, liggande skyting (22 cal. på 50m), 

sporing med hund (200 m blodspor med hjortefot på sporslutt) og til slutt ståande skyting. 

Dei som ikkje fekk ned alle blinkane måtte springe tilsvarande antal strafferunder. Veldig moro!!    

 

 

 

 

Konkurransen vart vunnen av dette laget. Gratulerer!! 

Etterpå starta grillfesten i Årestova. Her var det grilling og god stemning heilt til det var på tide å  

starte bandhundprøve. 



  

Her er Ruth-Sylvi Løland frå Aurland med sin gode gråhund i gang med blodsporprøve. 

Dommar Svein Dalseghagen frå Sør Fron  er godt nøgd med det han ser.  

 

 

 

 

 
 

 

 


